
Zastupnik Mirza Čelik je na 31. Radnoj sjednici Skupštine Kantona Sarajevo, održanoj dana 
05.07.2017. godine, u okviru tačke Dnevnog reda „Zastupnička pitanja, inicijative i odgovori“, a u 
skladu sa Poslovnikom Skupštine Kantona Sarajevo, pokrenuo zastupničku inicijativu kako slijedi:

“da Vlada Kantona Sarajevo u što kraćem vremenskom periodu pokrene izmjene Zakona o 
socijalnoj zaštiti, zaštiti civilnih žrtava rata i zaštiti porodice sa djecom Kantona Sarajevo i to na 
način da se član 58.c. ovog zakona izmijeni tako da navedeni član glasi: "Izuzetno od člana 56., 57. 
i 58. ovog zakona, osobe se mogu smještati u ustanove socijalne zaštite po osnovu privatnih 
ugovora."

ODGOVOR:

Ministarstvo za rad, socijalnu politiku, raseljena lica i izbjeglice Kantona Sarajevo je 
razmotrilo dostavljenu inicijativu i na istu daje slijedeći odgovor:

U skladu sa čl. 41. i 42. Zakona o osnovama socijalne zaštite, zaštite civilnih žrtava rata i 
zaštite porodice sa djecom ("Službene novine Federacije BiH", br. 36/99, 54/04, 39/06, 14/09 i 
45/16) (u daljem tekstu: Federalni zakon) propisano je da smještaj u ustanovu socijalne zaštite 
mogu ostvariti djeca i odrasla lica kojima je potrebna stalna briga i pomoć u zadovoljavanju 
njihovih životnih potreba, a ne mogu ih ostvariti u vlastitoj ili drugoj porodici ili na drugi način, a o 
smještaju korisnika u ustanove odlučuje centar za socijalni rad na čijem području lice ima 
prebivalište. Članom 43. stav 2. Federalnog zakona je nadalje propisano da je ustanova dužna 
primiti na smještaj lice koje uputi centar za socijalni rad.
Kantonalni zakon jeučl. 56., 57. i58. propisao da se smještaj osoba u ustanove socijalne zaštite 
vrši u skladu sa Federalnim i ovim zakonom, a o smještaju u ustanove socijalne zaštite nadležna 
služba socijalne zaštite donosi rješenje o smještaju korisnika u ustanovu i o istom se zaključuje 
ugovor između ustanove i Javne ustanove “Kantonalni centar za socijalni rad” (u daljem tekstu: 
Centar).

Prateći stanje u oblasti socijalne zaštite, uočeno je da su u praksi ustanove socijalne zaštite 
zaključivale privatne ugovore sa korisnicima i na ovaj način su smještale korisnike koji imaju

dovoljno sredstava za plaćanje smještaja, dok su na čekanju za smještaj bivali korisnici u stanju 
socijalne potrebe koji nemaju dovoljno sredstava za plaćanje smještaja, a kojima je potrebna stalna 
njega i pomoć u zadovoljavanju njihovih životnih potreba, a ne mogu ih ostvariti u vlastitoj ili u 
drugoj porodici i koje je u navedene ustanove upućivao Centar. Kako bi se ispoštovala odredba 
Federalnog zakona koji propisuje daje ustanova dužna primiti na smještaj lice koje uputi Centar, te 
utvrđena djelatnost javnih ustanova socijalne zaštite, sačinjene su izmjene i dopune Kantonalnog 
zakona iz 2016. godine kojima je propisano da se u ustanove socijalne zaštite izuzetno mogu 
smiještati i osobe po osnovu privatnih ugovora i to najviše do 30% smještajnih kapaciteta ustanove. 
Ovakvim zakonskim rješenjem je omogućeno da se naprijed navedeni korisnici u stanju socijalne 
potrebe smještaju u ustanove socijalne zaštite, a da se jedan dio kapaciteta ovih ustanova popuni i sa 
korisnicima po osnovu privatnih ugovora kako bi kapaciteti ustanove bili popunjeni u potpunosti. 
Na ovaj način smještaj u ustanove socijalne zaštite se realizira na način da Centar putem nadležne 
službe socijalne zaštite provodi upravni postupak i donosi rješenje o smještaju za građane Kantona 
Sarajevo koji se nalaze u stanju socijalne potrebe i nemaju dovoljno sredstava za plaćanje smještaja, 
a potrebna im je stalna njega i pomoć u zadovoljavanju njihovih životnih potreba koje ne mogu 
ostvariti u vlastitoj ili u drugoj porodici.

Zastupnik Mirza Čelik je u obrazloženju inicijative koju je podnio istakao konkretno 
Kantonalnu javnu ustanovu “Gerontološki centar” (u daljem tekstu: Gerontološki centar) koju po 
njemu trenutno zakonsko rješenje “limitira i dovodi u pitanje flnansijsku stabilnost ove ustanove”. 
U vezi sa predmetnom inicijativom, a pored naprijed navedenog, smatramo značajnim istaći i 
činjenicu daje Gerontološki centar javna ustanova socijalne zaštite, čiji je osnivač Kanton Sarajevo 
i prilikom smještaja korisnika u istu primjenjuju se odredbe Federalnog i Kantonalnog zakona.

Ističemo također da u Kantonu Sarajevo trenutno egzistira jedan broj privatnih ustanova 
socijalne zaštite koje pružaju usluge smještaja i brige o starim osobama, te svi koji imaju potrebu za 
ovom vrstom usluga i imaju dovoljno finansijskih sredstava da iste plaćaju, mogu koristiti usluge 
navedenih ustanova.

Pripremile: Smaragda Lučkin, stručni savjetnik

Kontrolisao: Nurij

Cica Pljevljak, šef Odjeljenja

Po ovlaštenju ministrice 
POMOĆNIK MINISTRICE

Slavic^ Gorančić

Dostaviti:
1. Skupština Kantona Sarajevo

- Služba za skupštinske poslove,
2. Stručna služba Vlade Kantona Sarajevo,
3. a/a.

